
  యు ద్ధ కాం డ ము





నతని కోరిక లెల్ల - ననుకూలమయ్యె 

ప్రతిపక్ష మణఁగె దా - పాపకర్ముఁడను 

తనకేది దిక్కని ” - తపియింపు చుండ 

గని వాలితమ్ముఁడుఁ - గౌఁగిటఁ జేర్చి 

కన్నీరు దుడిచి గ- ద్గద కంఠుఁడగుచు 

విన్నవానరు లెల్ల - వినుతించఁ బలికె 

"ఇంతయేఁటికి నీకు - నేమిటఁ గొఱత 

చింతిల్ల మనకేల -శ్రీరాముఁ జూచి    4410 

జానకీ రమణుఁడు - సహియించె గాక 

యీ నాగపాశంబు - లివి యేమి సేయు? 

ఇదె సేదఁ దేఱెడు - నినుఁ డుదయింపఁ 

గదనంబులో దశ - కంధరుఁ దునిమి 

యీలంక నీకిచ్చి - యిల పత్నిఁగూడి 

యేల నున్నాఁడు మ - హీచక్ర మెల్ల 

మనవంటి వారల - మనసులఁ జూడఁ 

గనుమూసి యున్నాడు - గాక రాఘవుఁడు! 

దొడిగిన యొకకోలఁ - దునుమఁడే యలిగి 

గడియలో మూఁడులో - కములు చూర్ణముగ 4420 

రాఘవామోఘ నా - రాచ ధారలకు 

"మేఘంబు లడ్డమే - మేఘముల్ మఱుఁగు 

చేసి నిల్చిన యింద్ర - జిత్తునిఁ దునుమఁ 

గోసలేంద్రునకు నె - క్కుడు ప్రయోజనమె ? 

ఏమి చింతించెనో - యిటులున్నవాఁడు 

రాముఁ డీమీఁద స - ర్వము నెఱింగెదవు"

